Сабақтың тақырыбы: Менің елім – Қазақстан
Сабақтың мақсаты: 
Білімділік: оқушылардың Қазақстан Республикасы туралы жинақталған білімдерін пайдалана отырып сөздік қорларын толықтыру, Отанға деген мақтаныш сезімін арттыру, еліміздің ертеңі жастардың қолында екенін ұғындыру.
Дамытушылық: оқушылардың өз бетінше ізденуін қадағалау және білімдерін жетілдіру.
Тәрбиелік: оқушыларға патриоттық тәрбие беру. Еліне, Отанына, туған жеріне деген сүйіспеншілігін арттыру.
 	Сабақтың көрнекіліктері:
1. Қазақстан Республикасының мемлекеттік рәміздері: Туы, Елтаңбасы, Әнұраны, Н.Ә.Назарбаевтың портреті.
2. Нақыл сөздер жазылған плакаттар.
3. Экран, проектор, слайдтар.
	Сабақтың түрі: ашық тәрбие сағаты.
	Сабақтың әдісі: зияткерлік ойын «ХХІ ғасыр көшбасшысы»
	Жоспар: 
1.Бәйге.
2.Полиглот.
3.Көкпар.
4.Қызықты бестік.
5.Жорға.
6.Шешендік өнер.
7. Бейнефильм «Президент арманы»
	Сабақтың эпиграфы:
Қазақстан дейтін менің бар елім,
Жатыр алып жарты дүние әлемін!
Бұл даланы анам жаспен суарған,
Бұл далада атам қолға ту алған,
Бұл далада жылап келіп, уанғам,
Бұл даланы көріп алғаш қуанғам,
Бұл далада өскен жанда жоқ арман!
Сабақтың барысы: І Ұйымдастыру бөлімі: Оқушыларды сабақтың мақсатымен таныстыру.  Әнұранды орындау.
 Еліміздің  тәуелсіздік күні баршаңызға құтты болсын! Бабалардың  арманы, аналардың тілегі болған бақыт - тәуелсіздік жиырмасыншы ғасырдың аяқталар тұсында біздің маңдайымызға дарып, алақанымызға қонды. Азаттық деген осынау қасиетті  ұғымды жақындату үшін талай ерлердің жаны қиылды!  Мемлекеттік тәуелсіздік – ұлттық қауіпсіздіктің және қазақстандықтардың рухани әл-ауқатының, өз күшіне, еркіне, қуатына сеніп, бар мақсаттарын жүзеге асыруының, Қазақстандағы ұлттық келісім мен тыныштықтың кепілі. Мемлекетіміздің өсіп-өніп, шыңға жетіп өркендеуі – біздің жетістігіміз. Мерекеге орай өткелі отырған ашық тәрбие сағатымызды бастаймыз.
ІІ Зияткерлік ойын: Ойынға топтағы барлық оқушылар қатысады, олар әрбір кезең бойынша іріктеледі.
1.Бәйге. Сұрақтар:
1.Қазақстан тәуелсіздігін қашан алды? (1991ж. 16-желтоқсан)
2.Қазақстан неше елмен шектеседі? (5 елмен)
3.Қазақстан Республикасы қандай мемлекет? (Егеменді, тәуелсіз мемлекет)
4.Қазақстанда алғашқы президент сайлауы қай жылы болды? 
(1991ж. 1-желтоқсан)
5.Қазақстанның рәміздерін ата  (Елтаңба, ту, әнұран).
6.Тәуелсіз Қазақстан Республикасының тұңғыш Ата заңы қашан қабылданды? (1992ж. 28-қаңтар)
7.Ұлттық валюта қалай аталады? (Теңге)
8. Қазақстан жер көлемі жөнінен нешінші орында? (9-орын)
9. Қазақстанда «Желтоқсан» оқиғасы қай жылы болды? (1986 жыл 16 желтоқсан)
10. 6-шілде қандай мейрам? (Астана күні)
11. Қазақстанда қанша облыс бар? (14 облыс)
12. Қазақстан Республикасының тұңғыш президенті қай жылы дүниеге келді? (06.07.1940ж)
13.Елімізде қанша ұлт пен ұлыс өкілдері тұрады? (131)
14. Қазақтың үш биін ата. (Төле би, Қазыбек би, Әйтеке би)
15. Қазақстан Тәуелсіз Мемлекеттер Достастығына қашан кірді? (1991 жылы 21 желтоқсан)
16.  «Қазақстан – 2030» жолдауы қашан қабылданды? (1997 жыл 11 қазан)  
17. 2008 күзде Қазақстан және шекаралас аймақтарының бесінші форумы қай қалада өтті? (Ақтөбе)
18. Ақтөбе облысы Республикамыздың қай бөлігінде орналасқан? (Солтүстік-батыс бөлігі)
19. Қазақстан Республикасының бірінші Президентінің жастық шағы туралы қандай атаумен бейнефильм шықты? (Менің балалық шағымның аспаны)
20. Ақтөбе облыстық әкімшілік алдында орнатылған кімнің ескерткіші? (Әбілхайыр хан)
21. Қазақтар қандай дінді ұстанады? (Ислам)
22. Парламенттің қызметі қандай? (Қазақстан Республикасының заң шығару қызметін жүзеге асыру)
2.Полиглот.
1. Кісі елінде сұлтан болғанша, өз ........ ұлтан бол. (ел-страна-country(каунтри)
2. Туған жердің ....... де көрікті, елі де сүйікті. (жер-земля-еаrth(үөз)
3. Туған жердің түйе жейтін жапырағы да дәрі, түйе аунайтын ....... да дәрі.
(топырақ-почва-ground(граунд)
4. Ердің көркі – елімен, ....... көркі – жерімен. (Отан-Родина-native land(натив лэнт)
5. Атамекен — .........  екен, қысылғаңда панаң екен.(ана-мать-mother(мазе)
6. Ел іші - ......... бесік. (алтын-золото-gold(голд)
7. Жері байдың – елі ...... (бай-богатый-rich(рич)
8. Туған жердің ....... де ыстық, күлі де ыстық. (күн-солнце-sun(сан)
9. Туған жерге ............ тік. (ту-флаг-flag(флаг)
10. Отансыз адам - ...........  бұлбұл. (орман-лес-forest(форест)
11. Ер – елінде, ..........  – жерінде. (гүл-цветок-flower(флауе)
12.Жат жердің қаршығасынан, өз жеріңнің ....... артық. (қарға-ворона-sparrow(спарроу)
         3.Көкпар.
1. Төл теңгеміз қашан дүниеге келді? (1993жыл 15 қараша)10
2. Туда не бейнеленген? (Түсі аспан түстес көк, сол жақ жанында қазақтың ұлттық ою-өрнегі, дала қыраны және алтын күн бейнеленген)20
3. Қазақстан Республикасының жаңа конституциясы қашан қабылданды? 
(1995ж. 30-тамыз)30
4. Әнұранның авторларын ата. (Жұмекен Нәжімеденов, Нұрсұлтан Назарбаев, Шәмші Қалдаяқов)40
5. Елтаңбада не бейнеленген? (Алтын жұлдыз, киіз үйдің шаңырағы, қанатты екі тұлпар бейнеленген. Төменгі жағында «Қазақстан» деген жазу бар.50
6. Қазақстан Республикасының тұңғыш ғарышкері кім? (Тоқтар Әубәкіров)10
7. Қазақстан халқының саны қанша? (17 млн.)20
8. Тудың авторы кім? (Шәкен Ниязбеков)30
9. Қазақстан Республикасының премьер министрі кім? (Кәрім Мәсімов) 40
10.Елтаңбаның авторлары кім? (Жандарбек Мәлібеков, Шота Уәлиханов)50
	Қызықты бестік. Қазақстанның астаналары:
1.1919-1925 жылдардағы Қазақстанның астанасы-.......... (Орынбор қаласы)
2.1925-1929 жылдардағы Қазақстанның астанасы-.......... (Қызылорда қаласы)
3.1929-1997 жылдардағы Қазақстанның астанасы-.......... (Алматы қаласы)
4.1997 жылы Қазақстанның астанасы қайда көшірілді? (Ақмолаға)
5.1998 жылы Ақмола атауы қалай өзгерді? (Астана)
	Жорға.
1.Қазақстанда неше облыс бар? (14 облыс)
2.Қазақстанның ірі мәдени және қаржы орталығы (Алматы).
3.Қазақстан Республикасындағы ең биік шың (Хан Тәңірі).
4.Ақтөбе облысының әкімі. (Бердібек Сапарбаев)
5.Қазақстан Республикасының мемлекеттік тілі (Қазақ тілі).
6. Қазақстанның тәуелсіздігіне биыл неше жыл толды? (23 жыл)
7. Алматының орталық алаңындағы «Тәуелсіздік монументі» ескерткіші қашан қойылды? (1996 ж. 16 желтоқсан)
8. Қазақстан Республикасында неше экономикалық аудан бар? (5 аудан)
9. Қазақстан Республикасының президенті кім? (Н. Назарбаев)
10. Қазақстандағы ең төменгі нүкте (Қарақия ойысы).
11. Ақтөбе қаласының әкімі (Бекбол Сағын).
12. Қазақстан шекарасының ұзындығы қанша? (15000 шақырымнан астам)
13. Қазақстан рәміздерінің туған күні (1992 жыл 4 маусым).
14. Ел басқару саласындағы ең жоғарғы лауазым (Президент).
6. Шешендік өнер. «Мен президент болсам ........». Зияткерлік ойынның соңында «ХХІ ғасыр көшбасшысы» анықталады.
[bookmark: _GoBack]7. «Президент арманы» атты бейнефильм көрсетіледі.
